
Testament de marie furbeyre

Au nom de dieu soit sachent tous presens et advenir que
cejourd huy septiesme du moys d'avril an mil six cens vingt
ung environ une heure appres midy, au lieu de varenes
et dans la mai(s)on des hoirs a feu raymond beaune soubz
le regne de n(ot)re souverain prince louys par la grace 
de dieu roy de france et de navarre devant moy not(air)e et
tesmoings bas nommes constituee personnellement
marye furbeyre vefve en secondes nopces dud(it) feu beaune
laquelle estant dans un lict a la salle de lad(ite) mai(s)on
detenue de maladie corporelle despuis judy der(nier) toutesfois
en ses bons sens memoire et cog(noissan)ce considerant n( )y avoir
rien de plus certain que la mort ny de plus incertain
q(ue) l( )heure a voleu pourvoir au salut de son ame et disposer
du peu de comodites que dieu luy a donnees en ce monde
de son plein gré non induitte a ce f(air)e seduitte ny subornee
de personne ainsi qu'a dit ains de sa certaine science

a fait dit et ordonné son testament comme s'ensuit
pemierement a fait le signe de la croix sur sa personne
disant au nom du pere du filz et du saint esperit amen
a recomandee son ame a dieu le pere tout puissant le
priant qu'il luy plaise la vouloir recepvoir en son saint
paradis par le merite de la mort et passion de son filz unicque
n(ot)re seigneur et redempteur jesus christ et par l'intercession
de la glorieuse vierge marie sa mere saintz et saintes qui sont
en paradis / item a voleu q(ue) son corps soit chrestiennement
ensepvely au cemitiere saint martial dud(it) varenes et que le
jo(ur) de sa sepulture soient convocques et appelles troys p(rest)bre po(u)r
prier dieu po(u)r son ame a ch(ac)ung desquelz veult estre paye cinq
solz et donné la reffection corporelle offert pain vin et lumiere
et pour le surplus de ses feunerailhes s'en remet a
la discrection de ses amis et parens declaire lad(ite)
testatrix avoir esté mariee en premieres nopces avec feu
anthoine til dit canbail et d'icelluy avoir heu anthoinette
au(tr)e anthoinette et berthomine tilhes soeurs ses filhes ausquelles
elle donne et legue par forme d'intitu(ti)on et hereditaire
portion tous et ch(ac)uns les droitz a elle aparten(ant) sur
les biens et heredite dud(it) feu til son mary lesquelz
droitz elle ne sçauroit bonnement especiffier par esgalles
partz et portions partir et diviser a ch(ac)une sa part jouir
et uzer comme ung ch(ac)ung uze du sien / et oultre cé donne
et legue a lad(ite) anthoinette aynee une sienne robbe noire
une chemise a lad(ite) anthoinette jeune ung sien
garde robbe et une chemise et a lad(ite) berthomine ung sien



devantier et une chemise et a toutes troys ensemble
une sienne caisse boys de chaisne garnie de serrure
et chef (lire : clef) / par esgalles portions / et venent l une ou l( )au(tr)e
de sesd(ites) filhes a deceder sans enfens legitime veult que
la part de la decedant retourne a la suivant ou
suivants les substituans ainsi l une a l( )au(tr)e et venent
les toute a deceder sans enfens veult et ordonne que

le legat a elles si dessus fait vienne et apartirenne
a son heritiere bas nommee po(u)r en f(air)e ses volontes comme
ung ch(ac)ung fait et dispose du sien et par cé que
le chef et fondement de tous testemens est l'institu(ti)on
hereditaire lad(ite) furbeire en tous et ch(ac)ungs ses
au(tr)es biens meubles immeubles droitz voix noms et actions
generallement quelsconques a faite et instituee son
heritiere universelle et generalle et de sa propre bouche 
l( )a nommee et surnommee sçavoir est francoize beaune
sa filhe legitime et naturelle et dud(it) feu raymond beaune
po(u)r du tout jouir et disposer comme ung ch(ac)ung fait
et dispose du sien voulant neanmoings que si lad(ite)
francoize sa filhe vient a deceder sans enfens legitime
que les biens de ceste heredite apartiennent de plain droit
ausd(ites) berthomine anthoinette et au(tr)e anthoinette
tilhes des filhes et legataires ou a une d icelles a desfault
des au(tr)es lesquelles elle leur substitue aussy po(u)r du tout
f(air)e leurs volontes a la vie et a la mort ce dessus
declaire lad(ite) furbeire testatrix vouloir estre son der(nier)
et valable testament cassant et annullant
tout au(tr)es si point en y a le p(resen)t demeurant a son
entier lequel elle veult estre valable par droit de testament
noncupatif et disp(ositi)on de sa der(niere) volonte et au(tr)ement
par la melheure voye q(ue) de droit et mieulx pourra
valoir sy a requis les tesmoings bas escriptz par
elle recognus et nommes de luy porter tesmoniage
de verite et a moy not(aire) de ce dessus luy retenir
inst(rument) ce qu'ay faict ez presences de pierre delhoste
filz d' au(tr)e pie(rre) marchant de mo(n)tauban geraud lagarde
charpentier / anthoine messie jean gourmanel laboureurs
au(tr)e geraud lagarde filz du susd(it) / pie(rre) ribailhe tysseran ysac
]jean[ pefourque forgeron thomas alias travaill(eur) les to(u)s de
varenes soubz(sig)ne led(it) delhoste les au(tr)es et susd(ite) testatrix
ont dit ne scavoir et de moy not(aire) /

Delhoste, present                                      Pendaries, not(aire)
                      x.


